
Bandu púbbricu – Assignu de Nàscida
Cuncessioni de contribbutus po dónnia fillu nàsciu, adotau o donau in afidu in is annus 2022, 2023,  
2024, a is famíllias chi bivint in su Comunu de Gésturi.

In su situ internet de su Comunu de Gésturi ant pubbricau su bandu po otenni s’Assignu de Nàsci-
da, est a narri is contribbutus chi ispetant a is famíllias po dónnia fillu nàsciu, adotau o pigau in afi -
du in is annus chi bandat de su 2022 a su 2024.
Podint partetzipai totu is famíllias, e fintzas mamas e babbus a solus, chi tenint unu o prus fillus nà-
scius apustis de su 1 Gennaxu 2024 o chi ant giai  pigau su contribbutu in is annus 2022 e 2023 chi  
rispetant is inditus de su bandu in su 2024, finas a candu su pipiu lompit a 5 annus de edadi.
Po fai sa domanda tocat a:

• èssiri tzitadinus italianus, o de una natzioni de s’Europa, o de un’istadu foras de s’Europa 
ma cun su permissu de nci podi istai a sa data de pubbricatzioni de su bandu;

• tenni sa residéntzia in unu de is Comunus de sa Sardigna chi tenint prus pagu de 3000 abbi -
tantis a sa data de su 31 de Mesi de Idas de su 2022;

• a ai trasladau sa residéntzia de unu Comunu cun prus de 3000 abbitantis a unu chi ndi tenit  
prus pagu de 3000 e a ddoi abbarrai assumancu 5 annus;

• a tenni unu o prus fillus nàscius, adotaus o pigaus in afidu in is annus de su 2022 a su 2024;
• a tenni sa matessi residéntzia cun su pipiu;
• a no ai ocupau una domu púbbrica;
• a èssiri meris, o a dda tenni a pesoni, de una domu in su Comunu de residéntzia, e a ddoi 

bivi finas a candu si pigant is contributus;
• a èssiri genitoris e tenni sa tutela legali.

Si benit a mancai unu de custus piessignus, si perdit su contribbutu.

Sa domanda tocat a dda intregai prima de su 10 de Gennàrgiu 2025 e no apustis, impari a:
• sa cópia de sa carta de identidadi de chi fait sa domanda;
• is paperis chi ammostant s’afidu de su pipiu;



• su decretu aundi ddoi at su nómini de su tutori o de s’amministradori.
Sa domanda tocat a dda intregai a s’Ufítziu Protocollo de su Comunu de Gésturi:

• a manu;
• a s’Ufítziu de is Servítzius Sotzialis, su martis e su mércuris, de is 3 a is 5 de a merí;
• cun sa PEC a s’indiritzu protocollo.gesturi@pec.comunas.it.

Si podit ligi totu su bandu, e iscarriai is módulus po fai sa domanda, in su situ de su Comunu de Gé-
sturi:
» https://www.comune.gesturi.su.it/novita/assegno-di-natalita-via-alle-domande-per-lanno-2024/ 

***
SA MARMIDDA CHISTIONAT IN SARDU - Progetu finantziau cun su dinai de sa Regione Autònoma 
de Sardigna cunforma a sa L. 482/99 e a sa L.R. 22/2018.

